
GOUVÈNÈ CUOMO ANONSE FWA TRAVAY VETERAN “HIRING OUR HEROES” AP FÈT NAN ROCHESTER 

 

Plis Pase 50 Patwon ap Ofri Apeprè 300 Dyòb 

 

 

Gouvènè Andrew M. Cuomo te anonse jodi a Gad Nasyonal New York la pral òganize yon Fwa Travay 

Veteran ‘Hiring Our Heroes’ nan Rochester jou ki madi 8 me a nan National Guard Armory a ki twouve l 

nan 76 Patriot Way nan Rochester, kote 57 patwon pral patisipe epi ofri ant 250 ak 300 dyòb. Fwa a fèt 

pou l pèmèt Sòlda Gad Nasyonal ak Pilòt, manm Rezèv Militè, manm Aktif Lame, veteran ak 

madanm/mari militè pou yo bay fiti patwon yo aplikasyon yo epitou pou yo aprann kijan pou yo itilize 

zouti pou chèche djòb. 

 

“New York gen yon kokenn rekonesans pou veteran ak fanmi militè nou yo, epi ede gason ak fanm 

vanyan sa yo pou yo jwenn travay se yon fason enpòtan pou remèsye yo pou sèvis yo,” te deklare 

Gouvènè Cuomo. “Semèn sa, m ankouraje tout militè ak madanm ak mari yo ki nan zòn Rochester pou 

yo vizite fwa travay “Hiring Our Heroes” la epi aprann plis sou kijan Eta New York ka ede yo vanse ak 

karyè yo.” 

 

Fwa travay la se youn nan yon seri aktivite ki fèt atravè peyi a pou veteran, madanm oubyen mari militè 

ak manm Gad Nasyonal ak rezèv la ka rankontre ak patwon. Depi kreyasyon li nan lane 2011, plis pase 

23.000 veteran ak mari ak madanm militè te jwenn dyòb atravè pwogram Hiring Our Heroes la, dapre 

Fondasyon Chanm Komès Ameriken an. 

 

Pòt yo pou evenman an ap ouvri bò 10 zè am. Fwa travay la ap fini bò 1è pm. 

 

Pou anrejistre pou fwa travay la, tanpri ale sou: 

https://hoh.greatjob.net/sc/viewEvent.action?id=1635313. 

 

Fondasyon Chanm Komès Ameriken an gen kòm sponsò New York National Guard, University of 

Phoenix, Rochester Business Alliance/RBA Staffing, NYS Department of Labor, Veterans Outreach Center, 

Inc., NY Employer Support of the Guard & Reserve (ESGR), U. S. Department of Labor Veterans 

Employment and Training Service (DOL VETS), U. S. Department of Veterans Affairs, Goodwill Industries 

International ak The American Legion. 

 

Anvan fwa travay la, yon atelye travay Hiring Our Heroes pral fèt apati 8:30 am epi pral gen ladann yon 

sesyon nan sal klas ak annapre plizyè sesyon mentora endividyèl ak pwofesyonèl resous imèn pou tout 

patisipan ki anrejistre alavans. Sesyon oryantasyon yo ap konsantre sou teknik pou ekri curriculum vitae 

ak teknik pou fè entèvyou pou tout patisipan veteran ak militè k ap chèche djòb. 

 

Pou anrejistre pou atelye a, tanpri ale sou: http://www.eventbrite.com/e/may-8-2014-university-of-

phoenix-employment-workshop-rochester-ny-tickets-11024252837. 

 

Pwogram Zòn Travay Gad Nasyonal New pral fè pati Fwa Travay la tou. Pwogram Inisyativ Travay Gad 

Nasyonal New York la ede Sòlda ak Pilòt Gad Nasyonal New York byen fè curriculum vitae yo pandan l ap 

bay yo tou enfòmasyon sou patwon ki vle anpwaye veteran ak manm Gad la. Anpwaye nan Zòn Travay la 

ap travay tou pou ede patwon konprann ansanm konpetans veteran ak Sòlda ak Pilòt Gad la pote nan 

biznis yo. 

 

W ap jwenn plis enfòmasyon isit la: http://www.hiringourheroes.org/hiringourheroes/rochester-ny. 

